
Forum Federacije o ekonomskim
pitanjima
OHR duboko žali zbog neuspjeha jučerašnjeg Foruma Federacije o
ekonomskim  pitanjima.  Dnevni  red  ovog  sastanka  je  bio
zamišljen kako bi se iznašao način za postizanje napretka u
sferi ekonomske reforme. Ovo je od vitalnog značaja ukoliko
Bosna i Hercegovina želi da uspostavi samoodrživu privredu
koja će biti u stanju da privuče privatna ulaganja.

Nakon nekoliko sati napornoga rada, kada se na kraju činilo da
je postignut temeljni dogovor o gotovo svim pitanjima, forum
je  sabotirao  zamjenik  premijera  Dragan  Čović  koji  je  do
zadnjeg momenta čekao da iznese nekoliko prigovora koji su
očito  bili  neutemeljeni.  Odbio  je  da  stavi  potpis  na  ona
pitanja sa kojima se usmeno saglasio samo nekoliko sati prije
toga. Forum je zaključen tako što su svi osim gospodina Čovića
bili spremni staviti potpis.

I pored lijepih riječi gospodina Čovića, izgleda da stari duh
nepovjerenja i odbijanja kompromisa još uvijek živi kod nekih
lidera bosanskih Hrvata. Ponašanje gospodina Čovića, koje je
bilo daleko od unaprjedjenja hrvatskih interesa, je ozbiljno
potkopalo te interese.

Uoči donatorske konferencije, te u situaciji u kojoj raste
zamor donatora, današnji čin je još jednom doveo u opasnost
donacije  Bosni  i  Hercegovini.  I  opet,  obični  građani
Federacije  će  biti  oni  koji  će  najviše  ispaštati  zbog
svojevoljnog opstruiranja od strane političara koji tvrde da
predstavljaju  interese  tih  građana,  njihovih  glasača,  ali
koji, u stvari, zastupaju samo svoje vlastite interese. 

